
Annotatsiya. Zamonaviy axborot va kompyuter texnologiyalari, internet 

tizimi, raqamli va keng formatli telekommunikatsiyalar bugungi kunda masofali 

malaka oshirish ta’lim shaklining ham asosini tashkil etadi. Bu jarayonda butun 

faoliyat axborot masalasiga qaratiladi. Ixtiyoriy jarayonni tо‘liq о‘rganishda, u 

tо‘g‘risida tо‘plangan ma’lumotlar hajmi, ma’lumotlarning о‘zaro bog‘liqligi 

darajasi shunchalik murakkab bо‘ladiki, ularni biror vosita yordamisiz tо‘liq 

qayta ishlash amalda mumkin emas.  

Kalit so’zlar: Masofa, axborot, о‘qitish, muhit, kompyuter texnologiya, 

vosita, vaqt, о‘qitish, tinglovchi. 

 

Masofadan о‘qitish tarixiga nazar tashlasak, uning rivoji axborotlarni qayd 

etish va yetkazish maqsadida paydo bо‘lgan vositalar bilan bog‘liqligini 

kо‘rishimiz mumkin. Masofadan axborot uzatish tushunchasi yozuvning paydo 

bо‘lishi, insoniyat tomonidan ma’lum axborotlarni qayd etish, makon va vaqt 

oraliqlarida uni о‘zidan boshqalarga yetkazishga qaratilgan ijodiy faoliyatni 

yuzaga kelishi bilan bog‘liq ravishda shakllanib borgan. Axborotni uzatish va 

tarqatishning bunday birlamchi usuli insonlarning axborotga bо‘lgan ulkan 

ehtiyojini qondirishda debocha hisoblanadi. Masofadan turib berilayotgan axborot 

sifatida maktub yoki she’riy asarlarni ham sanash mumkin.  

Shu bilan birga, О‘rta Osiyoda yashab о‘tgan mutafakkirlarimiz tomonidan 

masofadan turib berilgan axborotlarda о‘qitish, о‘rgatish, ma’lum jarayonni 

boshqarishga yо‘naltirilgan, rasmiy, hissiyotlardan xoli, lо‘nda va tushunarli 

ma’lumotlar aks etgan yozuvlarni ham uchratish mumkin. Ular kishi ehtiroslarini 

ifoda etib, maktub egasining qarashlari, mayllari, taklif hamda istaklari 

bayonigagina tayanib qolmay, masofadan muloqot muhitini qurishga qaratilganligi 

bilan ajralib turadi. Qо‘lyozma shaklini kо‘paytirish, kо‘pchilikka va kо‘p hududga 

yetkazish, sifatli saqlash kabi kamchiliklar bosma nashrlar paydo bо‘lishi bilan 

barham topa boshladi va shu sababli u odamlarning hayot tarziga shiddat bilan kirib 

bordi. Yozma axborotni qayd etish va tarqatish uchun arzon material – qog‘oz 

olinib, XV asr о‘rtalarida kо‘chma literli bosma dastgohning yaratilishi bilan nashr 

ishlari rivojlandi. Bu paytga kelib, turli mamlakatlarda pochta aloqasining 

rivojlanishi axborot yetkazishda muhim vositasi bо‘lib xizmat qildi. Aytish 

kerakki, Yevropaning qator davlatlari hamda Amerikada pochta tizimi orqali yozuv 

va bosma nashrlardan foydalanib ilk masofadan о‘qitish amalga oshirilgan va 

bunday kо‘rinishdagi ta’lim korrespondent ta’lim deb yuritilgan.  

XIX asrning ikkinchi yarmida fonoavtograf, fonograf, grammofon kabi 

ovozli qurilmalarning yaratilishi axborot almashishning yangi davrini boshlab 

berdi. Ovoz yozish qurilmalarining rivojlanib borishi natijasida ovozli 

axborotlarning axborot qabul qiluvchiga ta’sirini oshirish, bir axborotni 

kо‘pchilikka va kо‘p hududga yetkazish, voqelik rо‘y berayotgan jarayonning 

ovozini saqlash imkoniyatlarini yuzaga keltirdi. XIX asrning yirik ixtirosi sifatida 

qabul qilinib, XX asrda san’at darajasiga kо‘tarilgan fotografiya va 

kinemotografiya yordamida jarayon holati aks etgan tasvirli axborotlarni kо‘p sonli 

ehtiyojmandlar uchun ta’sirli yetkazish va saqlash uchun zamin yaratildi. 

Keyinchalik ovozli tasvirlar masofadan axborot uzatishning eng ahamiyatli 

kо‘rinishiga aylandi va rivojlandi.   

Yuqoridagi kabi masofadan axborot tarqatish vositalarining bir 

yoqlamalilik xususiyatiga aloqa va axborot uzatish tizimlarining paydo bо‘lishi, 

jumladan, telegraf, telefon, televideniye kabi axborot uzatuvchi va qabul qiluvchi 

о‘rtasida muloqot qilish imkonini beruvchi vositalarning shakllanishi va 

ommalashishi bilan barham berib borildi. Bu davrga kelib axborot real vaqtda, 

kо‘pchilikka va kо‘p hududga tezkor yetkazilishi bilan birga, qabul qiluvchi 

tomonidan axborotga munosabat bildirilib, javob axborotini uzatish mumkin edi. 

Ovozli va tasvirli axborotlarni uzatishga asoslangan translyatsiyali ta’lim shakli 

bо‘yicha masofali о‘qitish tizimi о‘tgan asrning 60-70 yillarida Yevropada jadal 

rivojlanish oldi. Aynan shu davrga kelib ochiq ta’lim tizimi vujudga kelib, Ispaniya 

masofaviy ta’lim milliy universiteti, Britaniya ochiq universiteti, Xagen ochiq 

universiteti (Germaniya) kabi muassasalar faoliyati yо‘lga qо‘yildi. Elektron 

hisoblash mashinalari yaratilishi, undagi asosiy elementlarning elektron lampadan 

katta integral sxemagacha takomillashtirilishi, tobora ixchamlashib, ish tezligi, 

qulayligi va imkoniyatlarining ortib borishi natijasida axborotni nafaqat 

kо‘pchilikka va kо‘p hududga tarqatish, saqlash va uzatish sifatini oshirish, balki 

axborot bazasini shakllantirish va qayta ishlash, ular ustida turli amallarni bajarish, 

jamlangan axborotning fizik hajmini kamaytirish imkoniyati qо‘lga kiritildi. 

Hisoblash texnikasi rivojlanish tarixini tahlil qilib, bu rivojlanish ham nazariy, ham 

amaliy asosga ega ekanligini kо‘rish mumkin.  

Elektron hisoblash mashinalari inson amaliy faoliyatining turli sohalarida 

qо‘llanilishi tufayli foydalanuvchi – kompyuterni ishlatuvchi shaxs tomonidan 

imkoniyatlarni yanada kengaytirish talab etib borildi. Shu sababli elektron 

hisoblash mashinalari texnik tuzilishining mantiqiy davomi sifatida dasturiy 

ta’minoti ham takomillashib bordi. 

bilish jarayonidagi quyidagi psixologik holat larida kо‘rinadi: - diqqatni 

jamlashda; - ma’lumot tо‘g‘risidagi tasavvurni kengaytirishda; - о‘quv predmeti, 

darsga qiziqishning ortishi va bilimlarni ixtiyoriy tarzda о‘zlashtirishda; - 

izlanuvchanlik, ijodkorlik va mustaqil faoliyatga faol kirishishda; - о‘zini boshqa 

о‘quvchilarga nisbatan baholashda. О‘z navbatida, о‘qituvchi faoliyatida 

kompyuterli о‘qitish: - ish vaqtini tо‘g‘ri taqsimlashda; - о‘quv materiali mazmun-

mohiyatining yorqin va ishonarli bо‘lishini ta’minlashda; - berilayotgan 

axborotning kо‘lamini oshirishda; - о‘quv topshirig‘ining turlarini kengaytirishda; 

- sog‘lom raqobat, ijodiy muhitni yuzaga keltirishda; - kasbiy malakani muntazam 

oshirib borishda ahamiyatli sanaladi. Kompyuterli о‘qitish metodikasining boshqa 

bir muhim xususiyati – о‘qitish jarayonining barcha bosqichlari, jumladan, yangi 

о‘quv materiallarini tushuntirish, takrorlash, umumlashtirish, talaba 

(tinglovchi)larning fan bо‘yicha erishgan bilim, kо‘nikma va malakalarini 

tekshirishda namoyon bо‘ladi. Bunday jarayonlarda kompyuter talaba (tinglovchi) 

uchun turli vazifalar, xususan, pedagogik, ta’lim vositasi, ta’lim obyekti, о‘zaro 

muloqot hamkori kabi funksiyalarni bajaradi1. Shu bilan birga bilimlarni baholash 

va ularning tegishli standart va talablarga mosligi monitoringini tashkil etishdagi 

afzalliklari uning о‘qitish tizimiga keng joriy etilishiga sabab bо‘ldi. Bunda 

kompyuterning lokal tarmoqlari, keyinchalik mintaqaviy hamda global (xalqaro) 

tarmoqlar, ular ishini ta’minlovchi tarmoq qurilmalarining yaratilishi, katta 

hajmdagi axborotlarni qabul qilish, uzatish, saqlash va talab qilingan axborotni tez 

izlab topish kabi vazifalarni bajarish uchun mо‘ljallangan axborot tizimlarining 

yо‘lga qо‘yilishi ahamiyatlidir. Ayniqsa, dunyo bо‘ylab joylashgan va yagona 

tarmoqqa birlashtirilgan minglab kompyuter tarmoqlarining majmui hisoblangan 

internet (Xalqaro axborot tarmog‘i) va uning tarkibiy qismi hisoblangan, tasviriy 

va tovushli axborotlarni olis masofalardan qisqa vaqtda uzatishning imkonini 

beruvchi World Wide Web (WWW) bugungi kunda axborot almashishning asosiy 

vositasi hisoblanadi. Aloqa tizimlari va kompyuter texnikasining 

integratsiyalashuvi, kommunikatsiya tizimlarining rivojlanishi, internet 

imkoniyatlari axborotni real vaqtda kо‘pchilikka va kо‘p hududga qulay yetkazish, 

saqlash, raqamli ovoz, tasvir, yozuv axborotlarini qayta ishlash, yetkazish bilan 

birga qayta aloqani amalga oshirish, virtual muloqotni hosil qilishdagi texnik va 

texnologik yechimlar orqali masofaviy о‘qitishni yangi bosqichdagi pedagogik 

tizim darajasiga yetishiga sabab bо‘ldi. Bu model masofali о‘qitishning turli 

shakllarini qamrab oladi, tо‘g‘rirog‘i, turli masalalar integratsiyasi, masalan, ta’lim 

oluvchilar о‘quv materialining ma’lum bir qismini masofali о‘qitish bilan ketma-

ket, boshqa qismini parallel ravishda kunduzgi bevosita о‘qitish orqali oladi. 

Konsorsium. Ushbu model ikkita ta’lim muassasasining о‘zaro aloqasida olib 

boriladi, ya’ni о‘quv materiallarini ishlab chiqarish va ularni masofali о‘qitishda 

ayrim funksiyalarni о‘zaro bо‘lib olishga asoslanadi. Franchayzing. Franchayzing 

tamoyiliga asoslangan bu modelda muloqotdagi ta’lim muassasalari о‘zaro о‘zlari 

yaratgan masofaviy kurslarni almashadi. ValidatsiY. Muloqotda bо‘lgan barcha 

http://www.pedagoglar.uz/


 Ta'limning zamonaviy transformatsiyasi 

www.tadqiqotlar.uz             8-to’plam 3-son iyun 2024 

286 

ta’lim muassasalari о‘zaro teng darajada masofali о‘qitish bо‘yicha bitim tuzadilar. 

Yiroqlashgan auditoriY. Ma’lum bir ta’ lim muassasasida tashkil etilgan о‘quv 

kurslari, ma’ruza va seminarlar sinxron telekо‘rsatuv, videokonferensiya, 

radioaloqa tar zida telekommunikatsiya kanallari orqali talabalar yig‘ilgan 

yiroqdagi auditoriyalarga namoyish qilinadi. Loyihalar. Ushbu modeldan davlat 

ahamiyati ga molik yirik masshtabli loyiha larni joriy qilishda foydalaniladi. Ushbu 

modelda asosiy rol о‘quv materiallarini yaratgan malakali kadrlar, о‘qituvchilar, 

olimlar yig‘ilgan ilmiy-metodik markazga beriladi. Eksternat turida о‘qitish. 

Qandaydir sabablarga kо‘ra statsionar ta’lim muassasasiga bora olmagan о‘quvchi 

va talabalar uchun mо‘ljallangan. Bir universitet negizida о‘qitish. Masofadan 

turib, sirtdan yoki masofali va kompyuterli telekommunikatsiyani о‘z ichiga olgan 

yangi axborot texnologiyalari asosida (off-campus) о‘qiyotgan talabalar uchun 

mо‘ljallangan. Bir nechta ta’lim muassasasi hamkorligi. Tarmoqli ta’lim va keys-

texnologiyalari. Bu model ta’limni differensialashtirishga mо‘ljallangan. Interaktiv 

televideniye (Two-way TV), videokonferensiyalar. Masofadan mashg‘ulotlarni 

translyatsiya qilish bilan bog‘liq model hisoblanadi. Model – haqiqiy obyektning 

izlanish olib borilayotgan sohadagi ma’lum talablariga javob beradigan nusxasi1 

bо‘lib, bu tushuncha biror maqsad uchun bajarilgan hodisaning mavjudligini sodda 

tushunish, voqelikning tavsifi sifatida qо‘llaniladi. Modellashtirish – bu ilmiy 

tadqiqotning nazariy uslullaridan biri, о‘z turi bо‘yicha soddalashtirish mantiqi, 

о‘quv materiallari yoki ta’lim mazmunini yaxlit tizimga keltiradi. Umuman 

olganda, pedagog kadrlarning masofaviy malaka oshirishlarini modellashtirishni 

malaka oshirish tizimi maqsadini rо‘yobga chiqarishga qaratilgan ta’lim 

jarayonining mazmuni, tarkibiy-tashkiliy qismlarini axborot-kommunikatsiya 

texnologiyalari va vositalari imkoniyatlarini inobatga olgan holda uzviylashtirish 

va tizimlashtirish sifatida keltirish mumkin. Masofaviy malaka oshirish jarayonini 

modellashtirish orqali stoxastiklikning oldini olish kafolatlanadi, ya’ni pedagogik 

jarayondagi oldindan aytib berish mumkin bо‘lmagan о‘zgarishlar hisobiga 

mavhumlik yuzaga kelishiga barham berilib, ilmiy jihatdan ishonch li taxmin 

qilish, avvaldan natijasi aniq bо‘lgan samaradorlikni kо‘rish imkoni vujudga 

keladi. Xulosa о‘rnida shuni aytish mumkinki, pedagoglar masofaviy malaka 

oshirishni modellashtirishda uning elementlari qatorini ilmiy asoslangan tarzda 

kengaytirish, pedagog kadrlarning masofaviy malaka oshirishini joriy etishga asos 

bо‘lgan obyektiv (meyoriyhuquqiy, moddiy sharoitlar) va subyektiv 

(axborotlashgan jamiyat talabi, malaka oshirishning dolzarbligi) sabablar, 

amaldagi masofaviy malaka oshirishdagi mavjud muammolar, vazifalarni inobatga 

olish dolzarb hisoblanadi. Unda: - pedagoglar malakasini oshirish maqsadi; - davlat 

talablari va о‘quv dasturlari; - andragogika xususiyatlari va talablari; - о‘quv 

jarayonining tashkiliy va meyoriy talablari; - xalq ta’limi tizimi muassasalari va 

bosh qaruv idoralarining tashkiliy strukturasi; - ta’lim olishda natijalilikka 

erishishga e’tiborni qaratish ahamiyat kasb etadi. 

